
FAKTORET E KENAQESISE OSE TE PAKENAQESISE
SE MESIMDHENESVE NE PUNE

Ismet Potera®
Abstrakt

Qéllimi i kétij studimi ishte ta pércaktojé hierarkiné e faktoréve té kontekstit shkollor dhe
kénagésisé sé mésimdhénésve né puné. Jané trajtuar gjashté aspekte té kontekstit shkollor:
klima e pérgjithshme né shkollé, ngarkesa né puné, marrédhéniet me kolegét, marrédhéniet
me nxénésit dhe me prindér, motivuesit e jashtém, si dhe motivuesit e brendshém dhe té
jashtém, té cilét ndikojné te mésimdhénési gé té ndihet i pérmbushur me punén gé bén. Pjesé
e mostrés ishin 132 mésimdhénés té shkollés fillore dhe té mesme té ulét, si dhe 15 intervista
me shkrim. Té dhénat cilésore jané analizuar sipas tematikave dhe duke u ndérthurur me té
dhénat sasiore. Té gjitha variablat jané grupuar né bazé té llojit té faktoréve qé i referohen
lidhur me marrédhénien e tyre, me kénagésiné né puné té mésimdhénésve. Rezultatet
sasiore dhe cilésore parashikojné marrédhéniet e drejtpérdrejta dhe té térthorta ndérmjet
faktoréve té kontekstit shkollor me motivimin dhe kénagésiné né punén e mésimdhénésve.
Identifikimi i hierarkisé sé faktoréve gé ndikojné né kénaqésiné né puné, né koherencé me
tematikat e identifikuara nga pohimet e mésimdhénésve, paraget njé vleré té shtuar pér
krijimin e harmonisé institucionale brenda shkollés, si dhe fugizimin e ndjenjés sé
pérkatésisé individuale t&¢ mésimdhénésve né kété harmoni. Kjo gjithsesi garanton arritje
mé té larta me nxénés si njé variabél latente.

Fjalét celés: marrédhéniet me kolegét, klima e pérgjithshme e shkollés, mbikéqgyrja,
ngarkesa administrative, motivuesit e jashtém, motivuesit e brendshém.

1 Dr. i shkencave té edukimit, hulumtues né Institutin Pedagogjik té Kosovés

Factors of teachers' satisfaction or dissatisfaction at work

Abstract

The purpose of this study was to examine the relationships between school context variables
and teachers' job satisfaction. Six aspects of the school context were measured: general
school climate, workload, relationships with colleagues, relationships with students and
parents, appropriateness of the lesson schedule, extrinsic motivation, as well as intrinsic
and extrinsic motivators for which the teacher feels satisfaction at work. Participants are
132 Kosovar primary and lower secondary school teachers and 15 written interviews.
Qualitative data were analyzed according to themes and combined with quantitative data.
All variables are grouped based on which factors they refer to in relation to their
relationship with teachers' job satisfaction. The results prove the direct and indirect
relationships between school context factors and teachers' motivation and job satisfaction.

The identification of the hierarchy of factors that influence job satisfaction in coherence
with the themes identified by teachers' statements represents an added value for creating
institutional harmony within the school as well as strengthening the sense of individual
belonging of teachers in this harmony.This however guarantees higher achievement with
students as a latent variable.

Key words: peer relations, general school climate, supervision, administrative workload,
extrinsic motivators, intrinsic motivators

Hyrje

Mésimdhénési éshté pjesé e pandashme e zhvillimeve té hovshme né
shogéri, shkencé e teknologji, si dhe né shkencat e tjera. Kéto zhvillime
mésimdhénien e béjné gjithnjé e mé sfiduese, derisa pér mésimdhénésin
paraget situata té reja, pér té cilat zhvillime duhet té pérshtatet dhe té
zhvillohet né vazhdimési. Kéto zhvillime pér mésimdhénésin mund té jené
stresuese, por né raste edhe mund té shkaktojné pakénagési. Mésimdhénia,
si profesion dhe si vend pune, bén pjesé né shkencat humane, té cilat jané té
ndikuara nga zhvillimet e pérgjithshme shogérore. Kéto zhvillime, si né
shkencé ashtu edhe né shogéri, burimin e kané né zhvillimet dhe ndryshimet
gé béhen né sistemin arsimor. Agjent i kétyre ndryshimeve éshté edhe
mésimdhénési, njéri ndér aktorét e tyre. Né kété mes té ndryshimeve jané
edhe politikat gé synim kané zhvillimin e pérgjithshém shogéror, ekonomik
etj.

Lidhur me kénagésiné né puné dhe motivimin e mésimdhénésve jané béré
shumé hulumtime. Sipas Lucy Crehan (2016), hulumtimet né shkencat
humane, gé kané té b&jné me motivimin dhe ké&nagésiné né puné, jané shumé
té aférta (Crehan, 2016, f. 25). Né shikim té paré, koncepti motivim dhe
kénagési né puné jané ngushté té ndérlidhur pasi gé njé faktor motivues
mund shkaktojé kénagési né puné, gjé gé faktori motivues pérmbush njé
kérkesé té brendshme ose té jashtme té mésimdhénésit.

Jané disa faktoré té cilét mund té ndikojné né shkallén e kénagésisé sé
mésimdhénésve né puné. Ata faktoré jané té mjedisit ku punon, si vleré e
organizatés, marrédhéniet me kolegét, kushtet e pérgjithshme brenda
mjedisit shkollor, marrédhéniet me udhéhegjen e institucionit shkollor,
raportet me nxénésit dhe prindérit, por edhe faktoré té brendshém apo
autonomé, qé ndérlidhen me individin. Kéto jané disa nga ¢éshtjet e trajtuara
né kété punim. Kéto céshtje jané trajtuar nga autoré dhe hulumtues té
ndryshém, prandaj edhe duhet t’u referohemi disa prej tyre.

Shqgyrtimi i literaturés - konteksti teorik i problemit

Lidhur me faktorét, llojin dhe efektin e tyre né shkallén e kénagésisé né
puné, hasém né analiza dhe kérkime té ndryshme. Megenése faktorét e

mundshém gé ndikojné né pérmbushjen ose pakénagésiné e mésimdhénésve
mund té jené té shumté dhe té ndryshém, u pércaktuam pér disa prej tyre.
Njéri ndér kérkimet éshté béré nga Dimitri Van Maele & Mieke Van Houtte
(2015), sipas té ciléve ka marrédhénie ndérmjet raportit social, mes
mésimdhénésve dhe kénagésisé né puné, por edhe mes pérvojés dhe
kénagésisé né puné (Van Maele & Van Houtte, 2015, f. 822). Pra, sipas tyre,
nga cilésia e marrédhénieve mes kolegéve né shkollé varet cilésia dhe
shkalla e kénagésisé né puné. Ndérsa, sipas Crehan (2016), kénagésia né
puné i referohet pérmbushjes sé ndonjé kérkese apo déshire té
mésimdhénésit, gjé gé ka té béjé me céshtjen e konceptit té ndérlidhur me
té, motivimin (Crehan, 2016, f. 25).

Gjithashtu, Crehan ka identifikuar edhe njé varg faktorésh gé ndérlidhen me
pakénagésiné e mésimdhénésve né puné, ku ndér té tjeré pérmend politikat
dhe administratén e kompanisé (institucionit), mbikéqgyrjen, marrédhéniet
ndérpersonale, kushtet e punés, paga, statusi dhe siguria (Crehan, 2016, f.
27). Pra, té njéjtit faktoré qé jané burim i kénagésisé né puné, nga veprimi i
tyre mund té shndérrohen né faktoré té pakénaqgésisé. Kéta faktoré, té cilét
kryesisht ndérlidhen me mijedisin punues dhe marrédhéniet pozitive mes
individéve, Herzberg (1968) i emérton si “faktorét e higjienés” (sipas
Crehan, 2016, f. 27).

Sipas Larissa Maria Troesch & Catherine Eve Bauer (2017), ka konsensus
né literaturé se kénagésia né puné ndikohet nga faktoré té jashtém, té tillé si
kushtet e punés, si dhe faktorét e brendshém, té tillé si vetefektshméri
(Troesch & Bauer, 2017, f. 390). Té njéjtét autoré, né bazé té analizés qé u
béjné autoréve té ndryshém, konstatojné se kénagésia né puné e
mésimdhénésve éshté njé pércaktues domethénés i suksesit né puné, por
edhe i géndrimit té tyre ndaj punés. Duke cituar Judge, Thoresen, Bono &
Patton, (2001), Troesch & Bauer konstatojné déshmité empirike dhe
sugjerojné se kénagésia e mésuesit éshté njé pércaktues i réndésishém i
suksesit né puné dhe i ruajtjes sé mésuesve (sipas Troesch & Bauer, 2017, f.
390). Ndérkaq, Kinicki et al. (2002) gjetén se kénagésia né puné ndikon
pozitivisht né motivim (sipas Demir, 2020, £.216). Né studimin e tyre,
Federici & Skalvik (2012) kané gjetur se ekziston marrédhénie pozitive mes
faktoréve motivues dhe kénagésisé né puné. Njé marrédhénia mes faktoréve
motivues dhe kénagésisé né puné kané e konstatuar edhe Potera & Mehmeti

(2019) né studimin e tyre. Studimet e tilla vendosin njé ndarje teorike midis
koncepteve motivim dhe kénagési né puné. Té dyja konceptet jané té
ndérlidhura, por edhe mund té supozohen si té kushtézuara nga njéri-tjetri.
Ndérsa, sa i pérket llojit té faktorit qé ndikon né nivelin e kénagésisé, Van
Dat Tran & Minh Tuan Lam Le (2015) né studimin e tyre konstatojné se
parashikuesi mé i forté i kénagésisé né puné ishte interesi profesional, i
ndjekur nga konsensusi i misionit, ndérsa parashikuesi mé i dobét ishte
inovacioni (Dat Tran & Lam Le, 2015, f. 41). Sipas kétij studimi, faktorét e
mjedisit shkollor luajné rol té réndésishém né nivelin e kénagésisé/ té
pakénagésisé sé mésimdhénésve né shkollé.

Bazuar né literaturén e shqyrtuar dhe nevojén pér njé studim té késaj natyre,
me kété studim éshté synuar té identifikohet (pér)masa e kénagésisé né puné,
pér té ekzaminuar lidhjet e saj me faktorét né nivel té shkollés, rrethanorg,
si dhe faktorét personalé.

Qéllimi i hulumtimit

Ushtrimi i profesionit t¢ mésimdhénies éshté njé akt mjaft specifik dhe i
ndjeshém, por edhe shumé kompleks. Mésimdhénia nuk ka té béjé vetém me
transmetimin e njohurive nga burimi deri te marrési-nxénési, por edhe gjetja
e ndérmjetésuesve, rrugéve dhe mjeteve té tjera pér lehtésimin e Kkétij
transmetimi dhe pranimin nga ana e nxénésve. Ndérmjetésues dhe lehtésues
kryesor i kétij transmetimi éshté mésimdhénési, i cili ¢do dité e mé shumé
po has né sfida e pengesa té ndryshme dhe té shumta, té cilat edhe mund ta
pengojné cilésiné e transmetimit dhe té lehtésimit té pranimit. Pra, kéto sfida
dhe pengesa/ues ndikojné dukshém né nivelin e Kkénaqgésisé sé
mésimdhénésve né puné gjaté ushtrimit té misionit té tij. Prandaj, synim
kryesor i kétij kérkimi éshté pércaktimi i pérmasés sé hierarkisé dhe i llojit
té faktoréve gé ndikojné/afektojné nivelin e kénaqgésisé sé mésimdhénésve
gjaté ushtrimit té profesionit té tyre t& mésimdhénies. Faktorét qé ndikojné
né nivelin e kénagésisé sé mésimdhénésve né puné jané té jashtém, por edhe
autonomé, apo té brendshém. Synim tjetér i kétij kérkimi ishte identifikimi
i pikave té pérbashkéta dhe e shpérputhjes mes hierarkisé sé faktoréve,
variablave demografike t€ mésimdhénésve, si: seksi, mosha, pérvoja né
puné, dhe deklaratave té dhéna né pyetjet e hapura, cilésore.

Arritja e géllimit té hulumtimit éshté mundésuar népérmjet pérgjigjeve né
pyetjet kérkimore nga ana e mésimdhénésve té pérfshiré né mostér. Pyetjet
kérkimore adresojné ¢éshtjet e ndérlidhura me géllimin e kérkimit pér té
analizuar e zbérthyer konceptet kryesore té kénaqésisé/pérmbushjes sé
mésimdhénésve né puné gjaté realizimit té procesit té mésimdhénies.

Pyetjet kérkimore

1. Cila éshté hierarkia e faktoréve té kénagésisé sé mésimdhénésve né
puné, shkollé?

1.1.Cilét jané faktorét e jashtém dhe té brendshém gé ndikojné né
kénagésiné mésimdhénésve né puné?

1.2. Cilét faktoré motivues ndikojné né kénagésiné e
mésimdhénésve né puné?

2. Cili éshté mendimi i mésimdhénésve ndaj faktoréve té
kénagésisé/pakénaqésisé né puné?

Kufizimet e studimit

Ky studimi ka disa kufizime. Grumbullimi i té¢ dhénave mbéshtetet né matjen
e vetéraportimit, prandaj nuk ka ndonjé masé té vlerésimit té saktésisé té
vetéraportimit nga ana e tyre, qé pasqyrojné variablat e studimit. Gjithashtu,
studimi éshté shumédimensional, prandaj edhe dukurité dhe konceptet e
ndérlidhura kérkojné gasje shumédimensionale.

Metodologjie e hulumtimit

Qasja kérkimore ishte sasiore dhe cilésore. Té dhénat jané grumbulluar me
ané té pyetésorit, me pérgjigje alternative, shkalla e likerit, si dhe me pyetje
té hapura té dhénat cilésore.

Mostra

Mostrén e pérbéjné (N=132) mésimdhénés/e té shkollimit té detyrueshém,
1-9, ndérsa jané pérfshiré nga vende dhe shkolla té ndryshme té Kosovés.
Pér gasjen cilésore jané pérzgjedhur 15 mésimdhénés/e té moshave té
ndryshme. Pérzgjedhja e mostrés (N=132, n=15) mésimdhénés éshté
realizuar me proceduré rastésore té pérzgjedhjes. Kriteret pér pérzgjedhjen
e mostrés ishin: té jeté mésimdhénés i rregullt, i kualifikuar, pérvojé mbi
njévjecare né mésimdhénie, si dhe gqé punojné né shkollé né fshat dhe/ose né
gytet. Mostra cilésore éshté e ¢géllimshme: sé pari u kontaktuan
mésimdhénésit né bazé té njé liste té pérzgjedhjes sé rastit, pastaj iu dérgua
protokolli me pyetjet e hapura. Mésimdhénésit e té dy sekseve jané pérfshiré
né mostér kérkimi.

Mosha
40
30—

31,06

=3 24,24

10+
1818
o T T T T T
nén-25 25-30 31-40 41-50 miki 50
Mosha

Figura 1. Pérbérja e mostrés sipas moshés

Aférsisht pérbérje e ngjashme e popullatés sé mésimdhénésve, sikurse né
mostér, éshté né shkollat e Kosovés. Por dallimi mes mésimdhénésve té
pérfshiré né mostér, sipas pérvojés, né krahasim me grupmoshén éshté
paragitur né tabelén 1.

Tabela 1. Pérvoja né mésimdhénie e pjesémarrésve né mostér

Frequency  Percent

1-10 54 40,9
11-19 31 23,5
Valid 20-29 27 20,5
30-39 19 14,4
Total 131 99,2
Missing System 1 8
Total 132 100,0

Pérbérja e mostrés, sipas seksit, pérvojés dhe moshés, éshté e pérafért me té
dhénat statistikore zyrtare t&¢ ASK/MASHTI (2022).

Procedurat e grumbullimit té té dhénave

Né formé rastésore jané pérzgjedhur shkollat. Nga shkollat e pérzgjedhura
éshté caktuar numri i mésimdhénésve pér mostér. Né bazé té numrit té
mésimdhénésve dhe té nxénésve gé kané shkollat u caktua numri i
mésimdhénésve pér mostér dhe até: shkollat me mé pak se 500 nxénés nga
pesé mésimdhénés pér shkollé, ndérsa nga shkollat me mé shumé se 500
nxénés deri né dhjeté mésimdhénés. Pyetésori u dérgua né formé fizike né
shkollé pér plotésim. Koha pér plotésim merr deri né 10-15, ndérsa pyetjet
e hapura deri 20 minuta. | njéjti éshté kthyer né zarf t&é mbyllur. Kriteri pér
zgjedhjen e mostrés, sipas madhésisé sé popullatés sé shkollés, u bé me
géllim té gjetjes sé ndérlidhjes mes madhésisé sé shkollés me shkallén dhe
llojin e kénagésisé apo pakénagésisé sé mésimdhénésve né puné.

Instrumentet kérkimore

Pér mbledhjen e té dhénave sasiore éshté pérdorur pyetésori i hartuar nga
autori dhe i pilotuar. Pérmbajtja e pyetésorit pérfshin té dhénat demografike

té mostrés, si: seksi, mosha, pérvoja, shkollimi. Pastaj gjeografia fshat-qytet,
si dhe madhésia e shkollés pér nga numri i nxénésve.

Pjesa e dyté e pyetésorit pérbéhet nga pohimet lidhur me faktorét e
mundshém gé ndikojné né kénagésiné e tyre né puné, ku jané dhéné gjithsej
35 pohime. Pohimet adresojné faktoré té jashtém dhe té brendshém, té cilét
parashihet se mund té ndikojné né kénagésiné e mésimdhénésve né puné.
Faktorét e jashtém, té cilét parashihet se mund té ndikojné né shkallén e
kénagésisé sé mésimdhénésve né puné ndérlidnen me faktorét e mjedisit té
punés té adresuar népérmjet teté pohimeve, pastaj faktorét té jashtém té
pérfshiré né 5 pohime. Raportet me té tjerét, si faktoré gé mund té ndikojé
né shkallén e kénaqésisé né puné, jané adresuar né teté pohime, ndérsa
faktorét e brendshém né 10 pohime.

Pjesa e treté té pyetésorit ka gjithsej 22 pohime, té cilat adresojné faktorét
ose/edhe situata, té cilat parashihet se mund té ndikojné né pakénagésiné e
tyre né puné. Grupin e paré e pérbéjné kérkesat administrative ndaj
mésimdhénésve, si faktoré té jashtém, gjithsej shtaté pohime, ndérsa faktorét
personalé jané adresuar né gjithsej 15 pohime.

Pérgjigjet jané dhéné né pesé shkallé té Likerit, né té cilat mésimdhénésit
japin vlerésimin/ perceptimin e tyre lidhur me nivelin e ndikimit té
mundshém té faktorit né kénagésiné/ pakénagésiné e tyre né puné. Vlerésimi
béhet né alternativat nga 1-5, si: 1 =Aspak nuk ndikon, 2 = ndikon pak, 3=
ndikim mesatar, 4= ndikim i larté, 5= ndikim shumé i larté. Né fund té
pyetésorit éshté dhéné njé kérkesé e hapur: nése ka mbetur ndonjé faktoré, i
cili ndikon né kénaqgésiné /pakénagésiné ténde né puné, ju lutem shtojeni
kétu. Kérkesa e hapur, gjé qé do té pérfshihej né pérpunimin e té dhénave
cilésore, por nuk patém ndonjé pérgjigje domethénése.

Kohézgjatja pér plotésimin e pyetésorit ishte paraparé 10-15 minuta.
Protokolli me pyetje té hapura, si:

1. A mund té listosh disa nga faktorét, té cilét ndikojné né ju gé té
ndiheni e kénaqur né vendin e punés?

2. Neé faktorét e pérmendur né 1, si p.sh. fryma pozitive né kolektiv,
mjedisi mésimore, raporti me kolegét, raportet me udhéhegjen e

shkollés, rezultatet e arritura me nxénés, bashképunimi me prindér,
bashképunimi me kolegét etj., a mund ta arsyetoni ndonjérin nga kéta
faktoré?

3. Cili éshté mendimi juaj lidhur me ndikimin e disa/ndonjérit nga
faktorét e cekur mé lart né pakénagésiné tuaj né puné? Argumento
pse ndikon keq.

4. Cilét faktoré qé rrisin kénaqésiné€ tuaj n€ puné do t’i pérmirésoje ose
do t’i ndryshoje né shkollén tuaj? Argumento pse do t’i pérmirésoje
ose ndryshoje.

5. Nése ke pér té shkruar dicka qé nuk éshté kérkuar, ju lutem
plotésojeni kétu:

Mésimdhénésit e pérzgjedhur si pjesé e mostrés cilésore jané kontaktuar dhe
pasi gé jané pajtuar se do té jené pjesé e hulumtimit ua kemi dérguar
pyetésorin. Pyetjet né pyetésorin e hapur kané adresuar disa nga faktorét gé
mund té shkaktojné kénagésiné ose pakénagésiné e tyre me punén gé ata
béjné.

Rezultatet e hulumtimit

Duke u bazuar né pyetjet kérkimore, éshté pércaktuar edhe natyra dhe lloji i
pérpunimit té té dhénave. Besueshméria e pohimeve (35) gé adresojné
kénagésiné éshté (a=. 888), derisa pér 22 pohimet e tjera ishte (a=. 897)
kurse besueshméria e té gjitha pohimeve éshté (a=. 790). Pra, Alpha e
Crombah tregon besueshméri té pranueshme té pyetésorit pér té vazhduar
me pérpunimet e tjera.

Té dhénat e grumbulluar jané koduar dhe pérpunuar né platformén e
pérgatitur né SPSS 23.

Faktorét té cilét sipas perceptimeve té mésimdhénésve kané ndikim té
fugishém né kénagésiné né puné si dhe faktorét me ndikim mé té dobét jané
dhéné né tabelé.

Hierarkia e faktoréve me ndikim mé té larté né kénagésiné e
mésimdhénésve né puné

Sipas radhitjes sé llojit té faktoréve té béré nga mésimdhénésit vérehet njé
tendencé epérsie nga faktorét e brendshém, nga 13 té vlerésuar, se kané
ndikim shumé té larté. Suksesi i nxénésve, falénderimi si faktoré i jashtém,
kénagésia pér puné me nxénés, pasioni pér mésimdhénien, mirénjohja pér
punén (i jashtém), bashképunimi me kolegét, klima e miré né shkollé dhe
marrédhéniet e mira me drejtuesit e shkollés jané faktorét kryesor gé
ndikojné né kénagésiné e tyre né puné.

Rezultatet e analizés pérshkruese tregojné se faktorét me ndikim shumé té
larté né kénagésiné e mésimdhénésve né puné jané: suksesi i nxénésve (M=
4.82, DS=.444), rang-1, pastaj falénderimet nga nxénésit (M=4.72,
DS=.646), rang-2 sipas té ciléve faktoré, nga 13 gjithsej qé paragesin
vlerésimin maksimal ndikim i ploté, jané té brendshém dhe té jashtém.

Tabela 2. Faktorét gé ndikojné né kénagésiné e mésimdhénésve

Pohimet q¢ ndikojné né kénaqésiné e mésimdhénésve N M DS

rang
Suksesi i nxénésve mé bén krenar, motiv pér puné dhe pérkushtim 131 482 44 1
Falénderimet nga nxénésit mé b&jné t& ndihem miré me punén qé béjé 131 472 648 2
Puna me nxénés té jep k&nagési té vecanté 132 469 667 3
Mésimdhénien e konsideroj mision, kjo mé pérmbushé 131 4,64 680 -
Mésimdhénia &shté njé obligim ndaj nxénésve 128 460 756 5
Pasioni q& kam pér mésimdhénie krijon kénagési 129 460 q13 6
Punoj pér té& ardhmen e vendit, kjo mé bén té lumtur 131 4,60 688 7
Mirénjohja pér punén me nxénés éshté ndjenjé e veganté 132 459 676 8
Bashk&punimi i singerté me kolegét &shté frymézim pér puné 131 458 667 9
Promovimi i punés sime nga shkolla mé béné té ndihem miré 132 456 ges 10
Mundésia gé té punoj me nxénés mé bén té lumtur 132 455 75 N
Marrédhéniet e mira me kolegét apo klima e miré 132 4,55 692 12
Marrédhéniet e mira me drejtuesit e shkollés 132 451 777 13

Sa i pérket ndérlidhjes mes moshés dhe faktorit nén njé kemi kété raport, sa
mé e madhe té jeté grupmosha e mésimdhénésve ndikimi i suksesit té
nxénésve né kénagésiné né puné rritet. Prandaj, si¢ tregojné rezultatet, ka
njé ndérlidhje mes moshés sé mésimdhénésve dhe faktoréve té brendshém
ose té jashtém. Pérjetimi dhe perceptimi i suksesit t& nxénésve si rezultat i
punés me ndikim shumé té larté né kénagésiné né puné. Shumica nga kéta
faktoré jané té brendshém. Sic tregohet né tabelén 3, te mésimdhénésit e
moshés sé mesme, grupmosha 31- 40 vjet, suksesi i nxénésve ka ndikim mé
té fugishém né kénagésiné né puné sesa te grupmoshat e tjera (rreth 28%),
pastaj grupmosha mbi 50 vjet.

Tabela 3. Rritja e moshés dhe faktori i radhitur i1 pari i kénagésisé né puné

Suksesi i nxénésve mé bén krenar, motiv pér puné dhe Total

pérkushtim
Ndikim mesatar  Ndikim i larté Ndikim shumé i
larté
nén-25 0 0 5 5
25-30 0 3 21 24
Mosha  31-40 3 1 37 41
41-50 0 6 23 29
mbi 50 0 8 24 32
Total 3 18 110 131

Hierarkia faktoréve gé ndikojné né pakénaqésiné e mésimdhénésve né
puné sipas perceptimit té tyre

Rezultatet e kérkimit tregojné se nga 12 faktorét qé shkaktojné pakénagésiné
né puné jané kryesisht té jashtém. Prandaj mésimdhénésit nénvlerésimin e
autoritetit té tyre e shohin me ndikim té larté né pakénagésiné e tyre né puné.

20



K érkime Pedagogjike

Tabela 4. Hierarkia e faktoréve gé afektojné pakénagési né puné

Pohimet pér faktorét e pakénaqésisé né puné N M DS  Rang
Autoriteti/respekti i mésimdhénésit po nénvierésohet ¢do dité 130 3,86 1.206 1
Braktisja e vazhdueshme e shkollimit nga nxénésit rrité pasiguriné 130 3,57 1,300 2
Pérzierja e panevojshme e politikés né shkoll& 131 351 1,438 3
Statusi jo i kénagshém, néncmues, i mésimdhénésit né shoqéri 130 350 1.365 4
Sjelljet e nxénésve po bé&hen gjithnjé e mé té papérshtatshme 130 341 1173 5
Paga jo dinjitoze, me té cilén nuk mund ta mbaj familjen 129 333 1.277 6
Kérkesat e shumta administrative, si planifikimi, vierésimi i nxénésve etj. 131 3,30 1.299 7
Mospérfillja e mésimdhénésve nga ana e prindérve 129 3,02 1.237 8
Raportet jo t& mira/duhura me kolegét 130 3,01 1.372 9
Puné stresuese nga kérkesat e vazhdueshme pér ndryshim 131 3,00 1.353 10
Pérkrahje dhe trajtim jo sipas merités nga menaxheri i shkollés 126 3,00 1.523 11
Presioni i vazhdueshém pér ri/licencim, trajnim e seminare 131 2,89 1.497 12

Por ndikim mesatar né pakénagésiné e mésimdhénésve né puné ushtrojné
edhe sjelljet e nxénésve, paga, kérkesat administrative, mospérfillja nga
prindérit, raportet jo t&¢ mira me kolegét, por edhe presioni pér zhvillim
profesional.

Sa i pérket nivelit té pajtueshmérisé sé ndikimit té llojit té faktoréve né
kénagésiné ose pakénagésiné e mésimdhénésve né puné, sipas variablave
demografike: seks, moshé dhe shkollim, rezultatet e kérkimit nuk tregojné
ndonjé diferencé domethénése mes tyre, pérve¢ te mésimdhénésit e
grupmoshés 31-40.

Rezultatet nga té dhénat cilésore

Sa u pérket pérgjigjeve té mésimdhénésve dhe adresimit té llojit té faktoréve
té kénagésisé né puné, nuk dallojné shumé nga té dhénat sasiore. Pothuajse
té gjithé i kané cekur faktorét sipas hierarkisé sé dhéné. Pérgjigjet né pyetjen
e paré, lidhur me faktorét gé ndikojné né kénagésiné e tyre né puné, kryesisht
pérmendin: mjedisin mésimor, frymén pozitive né kolektiv - raportet e mira,
bashképunimin me kolegé, si vlera té organizatés, pastaj vlerésimi nga ana
e prindérve, rezultatet me nxénés, bashképunimi me udhéhegjen e shkollés,
si dhe teknologjia mésimore. Gjithashtu, né kuadér té pyetjes pér faktorét gé

ndikojné né pakénagésiné e tyre né puné thuaja té gjithé listojné
mosfunksionimin e faktoréve té shkaktojné kénagésiné, duke shtuar edhe
pérzierjen e politikés né shkollé&, vlerésimin joobjektiv t¢ mésimdhénésve
nga udhéheqja e shkollés etj.

Klima pozitive né shkollg, si faktor dhe vleré e kénaqgésisé né puné

Raportet e shéndosha mes anétaréve té kolektivit jané cekur thuajse nga té
gjithé, pa marré parasysh moshén ose pérkatésiné e seksit, duke shtuar
ndonjé element apo faktor té ri.

(Mf.1)? Njé ambient ku ka bashképunim dhe mbéshtetje reciproke
mes kolegéve ndihmon né krijimin e njé atmosfere té rehatshme dhe
ndinem e pérkrahur. Mendoj gé kolegét gé ndihmojné dhe
mbéshtesin njéri-tjetrin, ndjenjat e kénagésisé rriten dhe puna béhet
mé e lehté. Po ashtu, komunikimi i hapur dhe shkémbimi i ideve dhe
i eksperiencave me kolegét mund té jeté frymézues. Ky proces mund
té sjellé inovacione dhe zgjidhje té reja pér sfidat gé has né punén
time. Ndjenja se jeni pjesé e njé ekipi té pérpiluar dhe me kontribut
té vlefshém mund té rrisé ndjenjén e pérkatésisé dhe rritjen e
vetébesimit. Gjithashtu, ndikon gé té kemi njé mjedis pozitiv né
shkollé, duke pérfshiré marrédhéniet e mira me kolegét. Kur ka njé
atmosferé pozitive dhe harmoni mes kolegéve, kjo mund té rrisé
motivimin, produktivitetin dhe kénagésiné né puné.

Mésimdhénésja, e cila i pérket pérvojés deri né 10 vjet ka pérmbledhur disa
nga faktorét gé e pérbéjné klimén e pérgjithshme né shkollé dhe qé kané
ndikim né kénagésiné né puné. Ndér té tjera, si pjesé e réndésishme e klimés
pérmend komunikimin dhe kémbimin e ideve me kolegét, gjé qé éshté e
réndésishme pér funksionim té miré té njé shkolle.

(Mf.1.1) Mendimi gé po béj dicka né té miré té nxénésve mé bén gé
té jem e kénaqur gé jam mésuese. Klima e re né shkollé (edhe pse
ende nuk éshté kthyer né kulturé), bashképunimi me kolege,
vlerésimi nga ana e prindérve (né disa raste) etj.

2 Mf.1=m-mésimdhénése, f-femér, 1-grupmosha

Edhe mésimdhénésja tjetér, pérvojé té njéjté, pérve¢ klimés né shkollé, si
element té kénagésisé pérmend faktin gé punon me nxénés, gjé gé i jep
kénagésiné e té genit mésuese. Ky element i pérket faktorit motivues té
brendshém, i gérshetuar edhe me faktorét e jashtém, si¢ éshté bashképunimi
me kolegét, si pjesé e kulturés sé shkollés.

Ndérsa njé mésimdhénés tjetér kétyre elementeve ua shton edhe vullnetin
pér puné, si dhe déshirén e nxénésve pér Iéndé.

(Mm. 3) Bashképunimi kolegjial, mjedisi mésimor (pajisje me mjete
pune); vullneti pér puné; déshira e nxénésve pér Iéndé shkencore.

Ky mésimdhénés i pérket grup-pérvojés (20-29 vjet puné) né mésimdhénie.
Ndérsa dy mésimdhénés té té njéjtit grup-pérvojé (30-39), pérmendin edhe
disa faktoré shtesé té ndérlidhur me mjedisin shkollor, klimén pozitive.

(Mm. 4) Faktori njeri mé jep kénagési né vendin e punés dhe
ambienti shkollor.

(Mm. 4.1) Fryma pozitive né kolektiv; mjedisi mésimor; raporti me
kolegét; rezultatet e arritura me nxénés.

E vecanté e mésimdhénésit (Mm. 4.1) éshté se pérmend si faktor edhe
rezultatet e arritura me nxénés, gjé qé ndérlidhet me rezultatet sasiore ku ky
faktor radhitet ndér té parét.

Sa i pérket temés sé klimés pozitive dhe ndikimit né kénagésiné né puné,
pjesa mé e madhe e mésimdhénésve qé jané pérgjigjur né kété pyetje, pa
marré parasysh grup-pérvojén e tyre, theksojné thuaja té njéjtit faktoré, ose
elemente té tyre.

Shkalla e bashképunimit mésimdhénés-prindér si faktor i kénaqésisé né
puné

Sa u pérket marrédhénieve bashképunuese me prindér, rezultatet sasiore e
radhisin né faktor té larté t& ndikimit kénagésiné e mésimdhénésve. Ky
faktor pérmendet edhe te té dhénat cilésore. Disa nga mendimet e
mésimdhénésve pér réndésiné e kétij faktori jepen né vijim.

(Mf.2) Rezultatet e mira té nxénésve; bashképunimi me kolegét;
respektimi i rregullave té shkollés nga mésimdhénésit dhe nga
nxénésit; bashképunimi me prindér.

Si¢ shihet, kjo mésimdhénése, e grup-pérvojés (11-19 vjet), ka cekur
pothuajse té gjithé faktorét té cilét jané theksuar edhe né rezultatet sasiore,
ndérsa bashképunimi me prindér éshté cekur dy heré. Pérveg tjerash,
pérmend edhe céshtjen e respektimit té rregullave té shkollés, faktor té cilin
nuk e kemi paraparé si faktor t¢ mundshém pér kénagésiné e mésimdhénésve
né puné. Aférsisht né frymé té ngjashme ndikimin e faktorit bashképunim
me prindér e shohin edhe kéta mésimdhénés/e.

(Mm.5) Fryma pozitive né kolektivin e shkollés soné; mijedisi
mésimor; raportet me kolegét dhe udhéhegjen e shkollés;
bashképunimi me kolegét dhe me prindér.

(Mm.4) Fryma pozitive né kolektiv, mjedisi mésimor, raporti me
kolegét, me udhéhegjen e shkollés, rezultatet e arritura me nxénés,
bashképunimi me prindér.

(Mf.2) Fryma pozitive né kolektiv, bashképunimi me udhéhegésin e
shkollés, raporti me kolegét e punés, bashképunimi me prindér,
rezultatet e arritura me nxénés, pajisja me mjetet e punés jané disa
faktoré gé mé ndihmojné shumé gé té kem njé dité pune té
kénagshme.

Qé té tre pjesémarrésit né hulumtim, né kuadér té faktoréve té tjeré té
kénagésisé né puné, bashképunimi me prindér zé vend té réndésishém. Pér
té krahasuar me faktorét e kénaqésis€ né puné do t’i analizoymé disa nga
faktorét e pakénageésisé sipas perceptimit dhe mendimit té mésimdhénésve.

Faktorét gé nxisin pakénagésiné né puné té mésimdhénésve

Edhe sa U pérket faktoréve té pakénagésisé, mésimdhénésit kané béré
rangimin e tyre sipas perceptimit personal. Edhe ky grup faktorésh grupohen
né dy lloje kryesore: té jashtém - rrethanoré, si dhe né faktoré té brendshém.

(Mf.1) Udhéhegési i shkollés nuk i trajton té gjithé mésimdhénésit né
ményré té njéjté. Kjo rrit ndjenjat e pakénagésisé dhe mungesés sé

drejtésisé, andaj ndonjéheré reflekton edhe né motivimin né puné dhe
né performancé e punés. E shoh qgé jo té gjithé mésimdhénésit kemi
mundési té barabarta pér vlerésimin e punés té cilén e béjmé, andaj
ndonjéheré humbas interesin dhe entuziazmin pér puné.

Sipas késaj mésimdhénéseje, trajtimi jo i barabarté, ose dallimet gé béhen
mes mésimdhénésve nga ana e menaxhmentit té shkollés, ndikojné né
pakénagésiné e tyre né puné.

(Mf.1.1) Ndérhyrja e pavend nga ana prindérve, mosvlerésimi i punés
sé mésueses nganjéheré mé bén té ndihem gé puna ime nuk po
vlerésohet dhe mirésia ime po kalon né naivitet.

Derisa bashképunimi me prindér konsiderohet faktor i kénagésisé né puné,
ndérhyrje né punét e mésimdhénéses ndikojné gé té ndihet keq. Njé tjetér
mésimdhénés, si faktoré té réndésishém qé shkaktojné pakénagésiné e tij né
puné jané prindérit, gé nuk kujdesen sa duhet pér nxénésit.

(Mm.4) Ndikon negativisht faktori njeri, pra prindérit, sepse shumé pak
jané té interesuar pér fémijét e tyre né procesin mésimor-edukativ.

Pra, si faktor, i cili do ta ndihmonte mésimdhénésin né arritjen e suksesit me
nxénés, ose edhe menaxhimin mé té lehté té klasés, e sheh né interesimin e
ulét té prindérve pér t’u marré me fémijét e tyre.

(Mm.4.1) Nése bashképunimi me prindér, kolegé dhe menaxhmentin e
shkollés, jané kéta faktorét gé nése nuk i zbaton si mésimdhénés nuk do
té kesh suksese dhe rezultate t€ miré me klasén té cilén e menaxhoj uné.

(Mf.2) Faktori bashképunim me prindér nése nuk do té ishte né formén
e duhur atéheré edhe puna nuk do té zhvillohet ashtu si duhet. Faktor
tjetér me réndési éshté edhe digjitalizimi i shkollés, ku ne si
mésimdhénés té rinj kemi shumé nevojé dhe do té na lehtésonte punén
me pérdorimin e tyre.

Mésimdhénési me pérvojé (30-39) dhe mésimdhénésja me pérvojé (11-19)
vjet theksojné mungesén e bashképunimit me prindér si faktor qé ndikon né
pakénagésiné e tyre né puné. Ky element, faktor éshté vlerésuar lart te
ndikimi né kénagésiné né puné, gjé gé éshté normale gé mungesa e kétij
bashképunimi té shkaktojé telashe gjaté punés dhe arritjes sé suksesit me
nxénés, si faktor q&, sipas tyre, i bén ata té ndihen té kénaqur me punén e

vet. Ndérsa njé mendim me interes té dhéné nga mésimdhénésja e grup-
pérvojés (1-10) vjet e paraget si faktor qé ndikon né pakénaqési dhe humbjen
e entuziazmit pér puné vlerésimi jo i barabarté gé u béhet né shkollé, si:

(Mf.1.1) Udhéhegésja e shkollés nuk i trajton té gjithé mésimdhénésit
né ményré té njéjté. Kjo rrit ndjenjat e pakénagésisé dhe mungesés sé
drejtésisé, andaj ndonjéheré reflekton edhe né motivimin né puné dhe
né performancé té punés. Jo té gjithé mésimdhénésit kemi mundési té
barabarta pér vlerésimin e punés, té cilén e béjmé, andaj ndonjéheré
humbas interesin dhe entuziazmin pér puné.

Céshtja e objektivitetit né vlerésim dhe gasja e barabarté né mundésité e
vlerésimit dhe té ¢muarjes sé kontributit &shté njé element i réndésishém i
kénagésisé/i pakénagésisé né puné. Njé problem té Kétillé, prezent né
shkollé, e paraget mésimdhénésja né fjalé. Ajo i pérket moshés sé re té
mésimdhénésve, prandaj edhe nevoja pér vlerésim e motivim éshté e
shprehur.

Si¢c mund té shihet nga analiza e té dhénave sasiore dhe cilésore, faktorét gé
ndikojné né kénaqgésiné ose né pakénagésiné e mésimdhénésve né puné jané
té jashtém dhe té brendshém. Né grupin e faktoréve gé ndikojné né
kénagésiné né puné, sipas rangimit né bazé té vlerésimit té mésimdhénésve,
vérehet njé dominim i lehté, jo domethénés, i faktorit té€ brendshém, ndérkaq
né grupin e faktoréve gé ndikojné né pakénagésiné e tyre dominojné faktorét
e jashtém.

Diskutimi i rezultateve

Qéllimi i kétij studimi ishte té identifikojé pérmasén e hierarkisé e faktoréve
gé mund té ndikojné né kénagésiné dhe/ose pakénagésiné duke u bazuar né
perceptimet dhe vlerésimet e mésimdhénésve lidhur me shkallén e ndikimit
té tyre né kénagésiné dhe/ose pakénagésiné né puné. Disa gjetje
domethénése té kérkimit jané prezantuar. Nga rezultatet domethénése té
kétij kérkimi do té pérzgjidhen pér diskutim ato mé domethénése, si p.sh.
marrédhénia ndérmjet variablave demografike dhe faktoréve gé ndikojné né

kénagésiné ose pakénagésiné né puné dhe variablat e tjera té réndésishme
pér praktikén e hulumtimit.

Faktorét kryesoré té kénagésisé né puné

Bazuar né rezultatet e kérkimit, si né skemén - figurén 2, faktorét e jashtém
ndikojné né motivimin e brendshém apo né kénagésiné né puné té
mésimdhénésve. Gjithashtu, bazuar né kéto rezultate, sa mé e miré qé té jeté
klima pozitive né shkollé, raportet mes anétaréve té komunitetit té
brendshém shkolloré, kénagésia né puné éshté mé e larté dhe anasjelltas.

Klima
pozitive né
shkollé

M=4.52

Suksesi i
nxénésve

M=4.82

Komunikimi
me kolgét

M=4.58

Kénaqésia e mésimdhénésve
né puné

Bashképuni Raportet
mi me pozitive me
prindér udhéheqésin

M=4.46 M=4.51

Vullneti

Infrastruktura 2 a Kur ¢mohet
mbéshtetéﬂse né per p'fn? puna ime
shkollé me nxéneés
M=3.68 M=4.69 M=4.59

Figura 2. Disa nga faktorét e réndésishém té kénagésisé sé mésimdhénésve
né puné

Skema né figurén 2 paraget disa nga faktorét mé té shpeshté té potencuar
nga mésimdhénésit, si te rezultatet sasiore ashtu edhe te ato cilésore.
Raportet, apo fryma pozitive, né kolektiv si faktor i mjedisit shkollor, i cili
éshté pérmendur edhe né studimin e Gkolia Dimitrios, & Athanasios

27



K érkime Pedagogjike

Koustelios (2014), del té jeté faktor i réndésishém pér kénagésiné e
mésimdhénésve né puné. Po ashtu, sipas rezultateve t& hulumtimi té tyre (2014),
marrédhéniet e kégija ndérpersonale me kolegét jané njé tjetér arsye e
pakénaqésisé né puné. Marrédhéniet jo té mira ose jo mbéshtetése dhe konfliktet
me kolegét dhe/ose mbikéqyrésit cojné né synime negative psikologjike gé
rezultojné né pakénagési né puné (Gkolia Dimitrios, & Athanasios Koustelios,
2014, f. 323). Ngjashém kané deklaruar edhe mésimdhénésit e pérfshiré né
mostér, ose e kané pérshkruar né pérgjigjet me shkrim. Ky rezultat éshté né
koherencé edhe me gjetjet e Dat Tran &Lam Le (2015) sa i pérket faktorit
mjedis shkollor, gjé gé sipas késaj ka lidhje domethénése mes lidershipit té
drejtorit (r=.68), interesit profesional (r=.66) me kénagésiné né puné té
mésimdhénésve (Dat Tran & Lam Le, 2015, f. 41). Njé element gé e theksojné
mésimdhénésit e mostrés éshté edhe ulja e autoriteti t&¢ mésimdhénésit né
shogéri, por edhe pérzierja e politikés né shkollg, si faktoré té jashtém qé
ndikojné né pakénagésiné e tyre né puné.

1. Uljae

2. Pérzierja
e politikés
né shkollé

autoritetit
té tyre

3. Statusi
shoqgérorjoi
kénagshém

Faktorét e pakénagqésisé sé
mésimdhénésve né puné

4. Pasiguria
nga braktisja
e shkollimit

Figura 3. Faktorét e pakénagésisé né puné

Kété element, faktor, nuk e kemi hasur né literaturén e shqyrtuar, sikurse
paragitet né skemén - figurén 3.

Si¢ shihet nga skemat 2 dhe 3, hierarkia e faktoréve gé ndikojné né
kénagésiné ose pakénagésiné e mésimdhénésve né puné, sipas perceptimeve
dhe deklarimit té pjesémarrésve né mostér, jané té péraférta me studimet e
shqyrtuara nga literatura. Gjithashtu, éshté né pérputhje me teoriné e motiv-
higjienés té Herzberg (1960). Sipas késaj teorie, Herzberg faktorét e mjedisit
punues dhe raportet apo klima né organizaté jané vendimtar pér shkallén e
kénagésisé sé mésimdhénésve (punétoréve né pérgjithési) né rrethanat né té
cilat punojné (Latham, 2007), vendin e punés.

Pérfundime dhe rekomandime

Rezultatet e kérkimit nxjerrin né pah disa porosi té réndésishme gé duhet té
adresohen te mésimdhénésit, né vecanti te udhéhegésit e shkollés dhe
politikébérésit. Né deklaratat e tyre mésimdhénésit radhisin suksesin e
nxénésve dhe klimén pozitive né shkollg, si faktorét mé té réndésishém qgé
ndikojné né kénagésiné e tyre né puné. Suksesi i nxénésve, si faktor i
kénagésisé né puné, varet nga mésimdhénési, por né masé té madhe edhe
nga faktorét e tjeré. Prandaj, ata i kané listuar klimén dhe raportet me
kolegét, me prindérit dhe udhéhegésit e shkollés. Gjithashtu, radhitja e
faktoréve gé ndikojné né pakénagésiné e mésimdhénésve né puné éshté me
interes té adresohet. Ulja e autoritetit té mésimdhénésit, si faktor domethénés
i pakénageésisé, éshté tejet indikativ gé duhet té adresohet brenda dhe jashté
shkollés. Kété faktorg, si dhe faktori pérzierja e politikés né shkollé, nuk i
adreson teoria e Herzberg-ut.

Hulumtimi arriti té identifikojé faktorét kryesoré, té jashtém dhe té
brendshém, gé ndikojné né shkallén e kénaqésisé dhe/ose té pakénaqgésisé sé
mésimdhénésve né puné. Mbetet detyré, por edhe nxitje pér hulumtime té
tjera né elaborimin dhe zbérthimin mé té thelluar té disa nga faktorét e
eksploruar, té cilét afektojné pérmbushjen e mésimdhénésve gjaté punés me
nxénés. Nga niveli dhe cilésia e pérmbushjes sé faktoréve té kénaqgésisé varet

né masé té madhe edhe cilésia e punés gé ata béjné me nxénés. Lidhur me
kété propozojmé rekomandimet né vijim, pérmbushja e sé cilave do té duhej
té ishte prioritet institucional dhe shogéror.

Rekomandimet

Bazuar né rezultatet kérkimore dalin disa rekomandime pér shkollén dhe
politikat arsimore, si:

Té investohet mé shumé né kulturén e punés né institucionet
arsimore, sidomos né krijimin e klimés, té frymés pozitive né
institucion, si njé vleré e shtuar;

Té eliminohet faktori i jashtém, si interferimet politike gé sipas
mésimdhénésve, né rangun e treté, ndikojné né Kkrijimin e
pakénagésisé né puné té mésimdhénésve;

Té rriten cilésia dhe niveli i bashképunimit dhe i komunikimit me
komunitetin e prindérve:

Té Kketé gasje korrekte dhe té barabarté ndaj vlerésimit té kontributit
individual té mésimdhénésve duke ia njohur meritat secilit, si dhe;

Nevojitet njé mobilizim téréshogéror pér ruajtjen dhe kultivimin e
figurés dhe té autoritetit t¢ mésimdhénésit né shoqgéri, duke
promovuar faktorét e kénagésisé né puné.

Pérfundimet dhe rekomandimet mund té shfrytézohen si referenca
orientuese té politikat dhe té praktikat e udhéhegjes sé shkollés, por edhe té
bérjes sé politikave, té cilat shmangin faktorét ose situatat té cilat shkaktojné
pakénagési ose té promovimit té faktoréve gé pérmbushin mésimdhénésit
gjaté procesit té punés.

30



K érkime Pedagogjike

Literatura3

Crehan, L. (2016). Exploring the impact of career models on teacher maotivation,
UNESCO

Demir, S. (2020). The Role of Self-Efficacy in Job Satisfaction, Organizational
Commitment, Motivation and Job Involvement, Eurasian Journal of
Educational Research 85, pp. 205-224, DOI: 10.14689/ejer.2020.85.10.

Federici, R. A. & Skaalvik, E. M. (2012). Principal self-efficacy: relations with
burnout, job satisfaction and motivation to quit, Social Psychology of
Education, 15:295-320, DOI 10.1007/s11218-012-9183-5.

Gkolia Dimitrios, A. & Athanasios Koustelios, B. (2014). Teacher’s job satisfaction
and self-efficacy: a review, European Scientific Journal August 2014
edition vol.10, No.22 ISSN: 1857 — 7881 (Print) e - ISSN 1857- 7431

Guskey, Th. R. (2002). 'Professional Development and Teacher Change', Teachers
and Teaching: theory and practice, Vol. 8, No. 3/4,381-391, Article link:
http://dx.doi.org/10.1080/135406002100000512.

Latham, G. P. (2007). Work motivation,History, theory, research, and practice,
Sage, London etj.

Maele, D.V., & Houtte, M.V. (2012). The role of teacher and faculty trust in forming
teachers’ job satisfaction: Do years of experience make a difference?
Teaching and Teacher Education, 28 (879-889).

Maria, T. L., & Eve Bauer, C. (2017). Second career teachers: Job satisfaction, job
stress, and the role of self-efficacy, Teaching and Teacher Education 67,
pp. 389-398.

Menon, M. E. &, Saitis, Ch. (2006). Satisfaction of Pre-service and In-service
Teachers with Primary School Organization, Educational Management
Administration & Leadership ISSN 1741-1432 DOl:
10.1177/1741143206065269, SAGE Publications (London, Thousand
Oaks and New Delhi), downloaded, 13.01.2018.

Pappas, E. (2015). A Theory of Intrinsic Learning: Fundamental Concepts, Social
Science Today Volume 2, Issue 1 (2015), 21-32 ISSN 2368-7169 E-ISSN
2368-7177 Published by Science and Education Centre of North America.
Downloaded, 12.01.2018.

3 Disa referenca jané dhéné kétu me géllim t& ndihmés sé autoréve qé t’i shfrytézojné né
hulumtimet e veta té késaj natyre.

31


http://dx.doi.org/10.1080/135406002100000512

K érkime Pedagogjike

Potera, I., & Mehmeti, F. (2019). Relation between teachers’ job satisfaction and
their motivation for professional development, Turkish Studies-
Educational Science, Volume 14 Issue 4, ISSN: 2667-5609

Ryan, M., Deci, E. L. (2000). Self-determination Theory and the facilitation of
Intrinsic motivation, Social development, and well-being, American
Psychological association, VVol.55, No 1, 68-78.

Sansone, C., & Harackiewicz, J. M. (2000). Intrinsic and Extrinsic Motivation, The
Search for Optimal Motivation and Performance, Academic Press,
California, USA.

Skaalvik, E.M., & Skaalvik, S. (2011). Teacher job satisfaction and motivation to
leave the teaching  profession: Relations with school context, feeling of
belonging, and emotional exhaustion, Teaching and Teacher Education 27
(1029-1038).

Skaalvik, E. M. (1997). Self —enhancing and self-defeating Ego orientation:
Relations with task and avoidance orientation, achievement, self-
perceptions, and anxiety, Journal of educational Psychology Vol.89, No 1,
p.71-81.

Stride, C., Wall, T. D., & Catley, N., 2nd edit. (2007). Measures of job Satisfaction,
Organizational Commitment, mental Health and Job-related Well-being,
John Wiley & Sons Ltd, England.

Tran, Van Dat & Le, M. T. Lam. (2015). School Environment Factors as Predictors
for Teachers’ Teaching Efficacy, Teacher Stress and Job Satisfaction,
International Education Research Volume 3, Issue 2 (2015), 28-46 ISSN
2291-5273 E-ISSN 2291-5281 Published by Science and Education Centre
of North America, download 13.01.2018.

Troesch, L.M., Bauer, C. E. (2017). Second career teachers: Job satisfaction, job
stress, and the role of self-efficacy, Teaching and Teacher Education, 67
(389-398).

Wasserman, E., & Maymon, Z. (2017). The Correlation between Professional
Development and Teacher's Self-Efficacy, International Education
Research, Volume 5, No. 1 (2017), 1-12 ISSN 2291-5273 E-ISSN 2291-
5281 Published by Science and Education Centre of North America,
downloaded 12.01.2018.

32



